
Annotatsiya Ushbu maqolada mamlakatimizda jamiyatimizni modernizatsiyalash, 

iqtisodiyotga innovatsion gʻoyalarni qoʻllash masalalariga qaratilgan fikr va mulohazalar 

barcha ijtimoiy sohalar bilan bir qatorda oliy va oʻrta ta’limda ham oʻqitishni mazmun va 

shakl nuqtai nazardan yanada takomillashtirishning ilmiy-uslubiy asosi boʻlib xizmat qiladi.  

Abstract: In this article, the thoughts and opinions focused on the modernization of our 

society, the application of innovative ideas to the economy serve as a scientific and 

methodological basis for further improvement of teaching in terms of content and form, as well 

as in all social spheres, in higher and secondary education. 

Kalit so’zlar: motivatsiya, modernizatsiya, innovatsia, axborot- resurs, klaster, keys, 

interfaol, aqliy hujum. 

 

Oʻquv jarayonida ilmiy- pedagogik, oʻquv- uslubiy, axborot- resurs, ilmiy- texnik 

ta’limotning mazmunan bir-biriga bogʻliqligiga erishish, bu jarayonlar yaxlitligini taminlash, 

ta’lim-tarbiyadagi bugungi hamda, iqtiboldagi muvaffaqiyatlarga erishish kalitidir. 

Talabalarimiz va oʻquvchilarimiz ijodiy qobiliyatlarini rivojlantirish, ularda bilimga boʻlgan 

ehtiyojni yanada koʻpaytirish, mustaqil fikr yuritish koʻnikmalarini shakllantirish orqali 

qoʻyilgan masala va muammolarni tahlil qila oladigan har tomonlama yetuk kadrlar boʻlishini 

taminlashimiz lozim. Bu esa hozirgi ta’lim usullarini takomillashtirish sohadagi asosiy 

yoʻnalishlardan biri interfaol ta’lim va tarbiyani joriy qilishdan iborat. Oʻqituvchi oʻtilayotgan 

darsdagi mavzuni oʻquvchilarga yetkazish jarayonida motivatsiyani toʻgʻri tanlash, aniq 

hayotiy misollar va dalillar keltirish, ta’limiy texnikalardan toʻgʻri foydalanish kerak boʻladi. 

Bugungi kunda oʻqitishning faol usullarini qoʻllash pedagogik texnologiyalarni asosini tashkil 

qiladi. Mavzularni tushuntirishda “Klaster”, “muammoli oʻqitish”, “aqliy hujum”, va 

boshqalaridan hamda, fanning asosiy qonun va qoidalarini tushuntirishda esa “Tarmoq”, “nima 

uchun”, “Venn diagrammasi”, “sehirli raqamlar”, “Keys” kabi interfaol usullarni qoʻllash 

yaxshi natija beradi va oʻquvchilarga fanga nisbattan qiziqish uygʻonadi, hamda ularni 

faolligini oshiradi va natijada oʻzlashtirish darajasi oshadi. Bu usullarni qoʻllab dars berish 

oʻqituvchining “pedagogik mahoratiga” bogʻliq. “Pedagogik mahorat” ta’lim- tarbiya 

jarayonini doim rivojlantirib, yuksak darajaga olib chiqish san’atidir. Hayotda hamma ham 

mohir pedagog tarbiyachi boʻlib tugʻilmaydi, pedagog mahoratiga oʻquv tarbiya jarayonida 

oʻrganish, bilish, koʻnikma va malaka orqali erishiladi. A.Makarenko “……biz faqatgina 

pedagogik mahoratga tayana olamiz, demak, oʻqituvchi tarbiya jarayonini toʻliq, aniq bilishi 

shart” deb bekorga aytmagan. Pedagogik mahoratga ega boʻlgan har qanday vaziyatdan chiqa 

oladilar. Oʻquvchilarning tarbiyalanganlik va bilimdonlik darajasiga samaradorligiga erisha 

oladilar, buning uchun oʻqituvchi oʻz kasbiy mahoratini oshira borishi uchun quyidagi asosiy 

vazifalarga etibor berishi zaruz boʻladi. Oʻquvchilar faoliyatning butun dars jarayonida 

boshqara olishi ya’ni rejissyorlik mahoratiga bogʻliq boʻladi. 

Biz interfaol usullaridan biri boʻlgan “Aqliy hujum” usuli mohiyati bilan tanishamiz. 

“Aqliy hujum” jamoa hamkorligi asosida qoʻyilgan muammoni yechish jarayonlariga vaqt 

boʻyicha bir qancha bosqichlarga ajratishdan iborat. Dastlab guruhlar yigʻiladi va ular oldiga 

muammo qoʻyiladi. Bu muammo yechimi toʻgʻrisida barcha ishtirokchilar oʻz fikrlarini 

bildiradilar. Bu bosqichda hech kimni oʻz ishi “gʻoyalariga” “hujum” qilishi, yoki baholashga 

haqqi yoʻq. Demak “Aqliy hujum” yoʻli bilan qisqa daqiqalarda oʻnlab gʻoyalarni yuzaga 

chiqarish imkoniyatlari mavjud boʻladi. Aslini olganda gʻoyalar sonini qoʻlga kiritish asosiy 

maqsad emas, ular muammoni yechimini oqilona oʻylab topish uchungina asos boʻladilar. Bu 

metod shartlaridan biri hech qanday tashqi ta’sirsiz gʻoyalarning besh yoki oltitasigina asosiy 

hisoblanib muammo yechimini topishga salohiyatli imkoniyatlarni yaratadi. Shunday qilib 

“aqliy hujum” qoidalarini sanab chiqamiz:  

- Olgʻa surilga gʻoyalar baholanmaydi va tanqid ostiga olinmaydi.  

- Ish sifatiga emas soniga qaratiladi, gʻoyalar qancha koʻp boʻlsa shuncha yaxshi. 

-Istalgan gʻoyalarni mumkin qadar kengaytirish va rivojlantirishga harakat qilinadi.  

-Muammo yechimidan uzoq gʻoyalar ham qoʻllab-quvvatlanadi.  

-Batcha gʻoyalar yoki ularning asosiy mazmuni qayd etish yoʻli bilan yozib olinadi. 

“Hujumni” oʻrnatish vaqti aniqlanadi va unga rioya qilinishi shart.  

- Beriladigan savollarga qisqacha javoblar berish koʻzda tutiladi. 

“Aqliy hujum”ni vazifasi qiyin vaziyatlardan qutulish choralarini topishga, muammoni 

koʻrish chegarasini kengaytirishga, fikirlash birxilligini yoʻqotishga va keng doirada 

tafakkurlashga imkon yaratadi. Eng asosiy jarayonda kurashish muhitidan ijodiy hamkorlik 

kayfiyatiga oʻtiladi va guruhlar yanada jipslashadi. “Aqliy hujum” ob’ekti qoʻllanish 

maqsadiga koʻra bu metod universal hisoblanib tadqiqodchilikka, ya’ni yangi muammoni 

yechishga imkoniyat yaratadi. Rivojlantirishda ya’ni oʻz-oʻzini bir muncha samarali 

boshqarish asosida faol fikrlashni shakllantirishda asqotadi. “Aqliy hujum” tugagach muhimlik 

darajasiga  koʻra eng yaxshi takliflar saralanadi va muammoni yechishga imkoniyat yaratiladi. 

Rivojlantirishda yani oʻz-oʻzini bir muncha samarali boshqarish asisida faol fikrlashni 

shakllantirishda asqotadi. “Aqliy hujum” tugagach muhimlik darajasiga koʻra eng yaxshi 

takliflar saralanadi va muammoni yechish uchun zarurlari saralanadi va guruh ishtirokchilari 

javoblariga asoslanib baholanadi.  

Mana bu amerikacha “Aqliy hujum” metodi bilan qisman tanishdik. Aytmoqchi boʻlgan 

fikrimiz inkor va tanqid xususida aslida bu metod mualliflari bizning ajdodlarimizdir. Hali 

Amerika kashf etilmagan bir davrda oʻz aql mash’alasi bilan dunyoni yoritgan qomusiy 

olimlarimiz Ahmad al-Fargʻoniy, Abu Nasr Farobiy, Ibn Sin, Beruniy, al- Xorazmiy va 

boshqalarni olamiz, yoki yetti iqlimni zabt etgan shohu-sultonlarimizni olamizmi, ular oʻz 

muammolarini yechishda ana shu metodlardan keng foydalanganlar. Bobokalonimiz bu usulni 

boshqacha qoʻllagan, ya’ni “Kengash”, “Mashvarat”, “Maslahat” deb atashgan. Masalan 

sohibqiron Amir Temur saltanat oldida turgan muammolarni yechishda “Mashvarat” chaqirib 

barcha saroy ahllarining, vaziru ulamolarning, farzandlarining fikrlarini diqqat bilan eshitgan 

va ular asosida yagona hukm chiqargan. Bu holatlar koʻproq harbiy yurish oldidan chaqirilgan 

“Mashvaratlar”da namoyon boʻladi. Agar yarashishdan soʻz ochsalar, buning foydasini urush 

ziyoniga solishtirib koʻrardim, agar urushga moyil boʻlsalar, uning naf foydasini yarash 

ziyoniga taqqoslab koʻrardim, qaysi biri foydaliroq boʻlsa, shunga ixtiyor qilardim” deb 

yozgan edi. 

Bugun ana shular haqida oʻyga tolib, “Gʻarb sharqdan oʻrgangan” ligiga yuz foiz ishonch 

hosil qilamiz va yana bir karra yaratganga iymon keltiramiz.  

“Oʻz-oʻzini atteatatsiya qilish” usulida ham oʻquvchilarni puxta bilim egallashga omil 

boʻlib xizmat qiladi. Bunda guruh talabalari mos ravishda ( turli xil usulda, qanday usulda 

ajratishni, talabalarni oʻzi bilishi mumkin) ikki guruhga ajratiladi. Birinchi guruh ikkinchi 

guruhni, ikkinchi guruh esa oʻz navbatida birinchi guruhni fan boʻyicha attestatsiyadan 

oʻtkazadi. Bu quyidagicha amalga oshiriladi.  

Guruhlarning har biri attestatsiya savollarini oʻzlari tuzib, raqib guruhga beradi va 

notoʻgʻri javoblarni toʻgʻrilaydi yoki toʻliqsiz jarayonlarni toʻldiradi. Attestatsiya savollarini 

sodda yoki murakkab tuzilganligiga, toʻgʻri javoblar soni va sifatiga koʻra guruhlarni 

attestatsiyadan yaxshi “namunali” yoki “qoniqarli” oʻtganligi aniqlandi. Oʻqituvchi 

attestatdiyadan yaxshi oʻtganlarni yuqori ball, “qoniqarli” oʻtganlarni esa pastroq ball bilan 

baholaydi. Shuning uchun har bir guruh  ikkinchi guruhga murakkabroq savollar tuzib, 

berilgan savollarga toʻgʻri javob topishga harakat qiladi. Bu esa oʻquvchi talabalarni yanada 

izlanishga, olgan bilimlarini  mustahkamlashga olib keladi. Bundan tashqari ular bir birini 

oʻqitadi, bir-biriga oʻrgatadi. Oqibatda ular fan boʻyicha bilimlarini oshiradi va ularni uzoq 

vaqt yodda saqlab qoladilar. Pedagogik tajribalar shuni koʻrsatadiki, Oʻquvchilar:  

- Maruza tanlaganlarida oʻz eshitganlarini 5 foizini 

- Oʻqiganlarini 10 foizini; 

- Video rasm koʻrgazmalar koʻrganda bilimlarni 20 foizini; 

- tajriba namoyish qilganda 30 foizini; 

- Muzokara orqali birga tahlil qilganlarini 40 foizini; 

- Mashq qilganlarida, yani oʻqigan, yozgan, gapirganlarini 50 foizini; 

- Ishbilarmon oʻyinlar, loyiha usuli qoʻllanilganda, mustaqil oʻqiganlaridan, tahlil tahlil 

etilganlarida, ish himoya qilganlaridabilimlarini 75 foizini; 

-Boshqalarni oʻqitganlarida bilimlarini 90 foizini esda saqlar ekan. Demak, oʻqitishning 

interfaol usullarini qoʻllab, oʻquvchilarni koʻproq amaliyotga oʻrgatganimizda ular tegishli 

fanlar boʻyicha bilimlarni 90 foizini oʻzlashtiradilar.  

Bir soʻz bilan aytganda, bugungi kunda biz oʻqituvchilardan ijodkorlik talab etiladi. 

Oʻqituvchi oʻz fani boʻyichadarsni ijodkoriga aylansagina, koʻzlagan maqsadiga erishadi. 

